
  अप्रैल २०१६ -दादावाणी- हिन्दी


  रियल-रिलेटिव की भेदरेखा


  संपादकीय


  श्री कृष्ण भगवान ने कुरुक्षेत्र की रणभूमि में विषादग्रस्त अर्जुन को दिव्यचक्षु दिए। उन दिव्यचक्षुओं का उपयोग करके अर्जुन ने लड़ाई की और उसी जन्म में मोक्ष पाया। ऐसे ही दिव्यचक्षु महात्माओं को अक्रममार्ग द्वारा प्राप्त होते हैं। दादा भगवान के सिर्फ दो-घंटे के ज्ञानविधि के प्रयोग से रोंग बिलीफें फ्रेक्चर हो जाती हैं और राइट बिलीफ बैठ जाती है। फिर उन दिव्यचक्षुओं के उपयोग करके रिलेटिव दृष्टि से बाहर की पैकिंग दिखाई देती है और रियल दृष्टि से अंदर शुद्धात्मा दिखाई देता है। पुरुष की पैकिंग, स्त्री की पैकिंग, गधे की, कुत्ते की, मछली की, पेड़-पौधों की, तरह-तरह की पैकिंग, लेकिन अंदर माल एक ही प्रकार का, ‘शुद्धात्मा’ है।


  जिसे यह ज्ञान मिला हो उसे तो एक मिनट की भी फुरसत नहीं होती। अनादि से उल्टा अभ्यास है इसलिए अब इस दृष्टि से सेट करते जाना है। धीरे-धीरे यह अभ्यास मज़बूत बनता जाएगा फिर सहज हो जाएगा और निरंतर समाधि रहेगी। पूरे दिन रियल-रिलेटिव के उपयोग में रहना है वह लक्ष (जागृति) में रहना चाहिए। अगर आज्ञा में नहीं रह पाएँ तो अंदर खेद होना चाहिए कि अंदर ऐसे तो कैसे कर्म के उदय लाए हैं कि हमें आराम से बैठने नहीं देते।


  परम पूज्य दादाश्री कहते हैं कि शुद्धात्मा देखते हुए जाने में मुश्किल क्या है? उसे याद रखना है, उतना ही काम है न? निरंतर जागृति क्यों नहीं रहती? जहाँ लालच की जगह आए, जहाँ मीठा लगे, इन्टरेस्ट आए वहाँ पर भूल जाते हैं। इसलिए सावधान रहना चाहिए।


  रिलेटिव सारा ही विनाशी है और शुद्धात्मा खुद अविनाशी है। अपना प्रदेश तो निराकुलता का है। निराकुलता में से थोड़ी भी व्याकुलता हुई कि ‘यह अपना स्थान नहीं है’ करके निराकुलता में रहना है। (रिलेटिव में) किसी कुर्सी पर जल जाएँ, किसी कुर्सी पर शॉक लगे, तब वहाँ से उठकर शुद्धात्मा की कुर्सी पर बैठ जाना है। रियल और रिलेटिव के विभाग अलग कर दिए हैं और अब उनके स्वभाव को पहचानना है।


  शुद्धात्मा पर किसी भी प्रकार का असर नहीं होता, क्योंकि वह इफेक्टिव नहीं है। लेकिन जहाँ इफेक्ट हो जाता है, असर हो जाता है, वहाँ जागृति कच्ची पड़ जाती है। और कुछ नहीं आए तो ‘मेरा स्वरूप नहीं है’ ऐसा कहकर छूट जाना है। व्यवहार में, रिलेटिव में अनइज़ी लगे वहाँ खुद की भूल है। यों व्यवहारिक तौर पर (व्यवहारिकता से) सारी बात भले ही हो, लेकिन सिर्फ इतना ध्यान रखना है कि राग-द्वेष नहीं होने चाहिए। व्यवहार में होनेवाली भूलों को धोने के लिए ‘रिलेटिव’ में पश्चाताप और रियल में आनंद, ये दोनों होने चाहिए।


  शुद्ध उपयोग उसे कहते हैं कि आनंद रहे। ऊब जाना शुद्ध उपयोग नहीं कहलाता। शुद्ध उपयोग में मन की उपस्थिति हो तब ऊब जाते हैं, यानी सेटिंग बदलने की ज़रूरत है।


  प्रस्तुत संकलन में रिलेटिव में पैकिंग स्वरूप और रियल में शुद्धात्मा, उसके अभ्यास के लिए दादाश्री ने अनेक उदाहरण दिए हैं कि अपना भाग कौन-सा है और पराया भाग कौन सा। आत्मा के अनुभव की कक्षा तक पहुँचने के लिए और निरंतर आज्ञा में रहने के उपाय बताए हैं, जो कि महात्माओं को रिलेटिव और रियल देखने का प्रयोग सिद्ध करने में सहायक होंगे, यही अभ्यर्थना है।


  ~ जय सच्चिदानंद


  (पृ. ४)


  रियल-रिलेटिव की भेदरेखा


  दुनियाई पज़ल का एकमात्र सॉल्युशन


  द वल्र्ड इज़ द पज़ल इटसेल्फ। यह पज़ल सॉल्व किस तरह की जा सकती है? देअर आर टू व्यू पोइन्ट्स टु सॉल्व दिस पज़ल। वन रिलेटिव व्यू पोइन्ट एन्ड वन रियल व्यू पोइन्ट। बाइ रिलेटिव व्यू पोइन्ट यू आर चंदूलाल एन्ड बाइ रियल व्यू पोइन्ट आप ‘शुद्धात्मा’ हो। इन दो व्यू पोइन्टस से जगत् को देखोगे तो सारे ही पज़ल सॉल्व हो जाएँगे। भगवानने इसी को दिव्यचक्षु कहा है।


  देखो जगत् को दिव्यचक्षु से


  (ज्ञानविधि में आपको) ये दिव्यचक्षु दिए हैं (इसलिए) अब इन बाहर की आँखों से पैकिंग दिखाई देगा और अंदर की आँखों से शुद्धात्मा दिखाई देगा। आपकी समझ में आया आज? बाइ रिलेटिव व्यू पोइन्ट यू आर?


  प्रश्नकर्ता : चंदूभाई।


  दादाश्री : और रियल व्यू पोइन्ट से?


  प्रश्नकर्ता : शुद्धात्मा।


  दादाश्री : तो आपकी वाइफ (पत्नी) रिलेटिव व्यू पोइन्ट से?


  प्रश्नकर्ता : वाइफ।


  दादाश्री : और रियल व्यू पोइन्ट से?


  प्रश्नकर्ता : शुद्धात्मा।


  दादाश्री : वह भी शुद्धात्मा है, वह भले ही जानते न हो, लेकिन अंदर शुद्धात्मा है। जो नहीं जानता वह (संसार में) मार खाता है। यह जानने की ज़रूरत है। असल में यही वास्तविकता है। यह गाय है न, वह बाइ रिलेटिव व्यू पोइन्ट गाय है और बाइ रियल व्यू पोइन्ट शुद्धात्मा। यह बकरी रिलेटिव व्यू पोइन्ट से बकरी है और रियल व्यू पोइन्ट से शुद्धात्मा। भगवान की भाषा में हर एक पैकिंग में शुद्धात्मा का माल है। समुद्र में कितने प्रकार की पैकिंग होती हैं, हैं न? बड़ी-बड़ी व्हेल मछलियाँ और इतनी छोटी मछलियाँ। यहाँ गाय-भैंस, हाथी वेराइटीज़ ऑफ पैकिंग, (लेकिन) अंदर माल एक ही प्रकार का, शुद्धात्मा।


  ये सब तरह-तरह की पैकिंग हैं। ये पुरुष पैकिंग, स्त्रियाँ पैकिंग, कुत्ते, बिल्ली सभी पैकिंग के अंदर खुद भगवान रहते हैं। यह देह तो पैकिंग है। भीतर जो बैठे हैं, वे भगवान हैं। यह आपकी भी चंदूलाल रूपी पैकिंग है और भीतर भगवान विराजे हैं। यह गधा है, तो यह भी गधे का पैकिंग है और भीतर भगवान विराजे हैं। लेकिन इन अभागों की समझ में नहीं आता, इसलिए गधा सामने आए, तो गाली देते हैं, जिससे गधे में विराजे हुए भगवान नोट कर लेते हैं और कहते हैं, ‘हम्म्... मुझे गधा कह रहा है, जा अब तुझे भी एक जन्म गधे का मिलेगा।’


  (पृ. ५)


  पैकिंग अलग, अंदर माल एक जैसा


  यह पैकिंग तो कैसी भी हो सकती है। कोई सागवन की होती है, कोई आम की होती है। कोई नीम की, कोई शीशम की और कोई बबूल की पैकिंग है। लेकिन अंदर माल एक जैसा ही है। ये व्यापारी पैकिंग देखते हैं या भीतर का माल देखते हैं?


  प्रश्नकर्ता : माल देखते हैं।


  दादाश्री : हाँ, पैकिंग का क्या करना है? काम तो माल से ही है न? कोई पैकिंग सड़ी हुई हो, टूटी-फूटी हो, लेकिन माल तो अच्छा है न? वह सामान पहचान लिया तो काम बन गया। असल व्यापारी पैकिंग नहीं देखता न? इतना ही देखता है कि माल-सामान बिगड़ा हुआ नहीं है न।


  हम सभी पैकिंग के कारण अलग-अलग दिखाई देते हैं, लेकिन आत्मा से तो हम सभी एक ही हैं।


  आज्ञा पालन से रहता है शुद्धात्मा का उपयोग


  अब आपको यह जागृति निरंतर रहेगी। आपके पापों को भस्मीभूत कर दिया है। इसलिए यह निरंतर शुद्धात्मा की जागृति रहेगी। क्षणभर के लिए भी चूके बगैर। सिर्फ हमारी आज्ञा का पालन करना है। इसलिए ये पहली दो आज्ञाएँ दी हैं, फस्र्ट रिलेटिव व्यू पोइन्ट, सेकन्ड रियल व्यू पोइन्ट। तो सुबह जब बाहर जाओ, तो इन दोनों व्यू पोइन्ट से देखते-देखते जाओ तो कोई आपत्ति उठाएगा? गाय को भी देखना है और अंदर शुद्धात्मा को देखना है। ऐसे देखते-देखते एक घंटा देखें, तो किसी को आपत्ति होगी क्या?


  प्रश्नकर्ता : बिल्कुल नहीं।


  दादाश्री : और हम रहे शुद्धात्मा के उपयोग में। इन दोनों आज्ञाओं का पालन करना कठिन है क्या? कठिन नहीं लगती हैं न?


  प्रश्नकर्ता : नहीं, कठिन नहीं हैं।


  दादाश्री : (हाँ, और) अगर ये नहीं पुसाए तो भी कह देना कि ‘भाई, इन आज्ञाओं का पालन नहीं किया जा सकेगा, मुझे दूसरी दीजिए।’ ये आसान हैं न?


  प्रश्नकर्ता : आसान हैं।


  दादाश्री : अब कठिन तो इतनी ज़्यादा है कि जागृति ही नहीं रहे, लेकिन आपको यह जागृति रहेगी ही।


  पुनिया श्रावक की सामायिक


  ‘मैं शुद्धात्मा हूँ’ ऐसा जिसे एक घंटे के लिए रहा वही सामायिक। समभाव से निकाल (निपटारा) करना वही सामायिक, रिलेटिव और रियल देखा वह भी सामायिक। अपने पाँच वाक्य (आज्ञाएँ) वे सामायिक स्वरूप ही हैं!


  एक घंटे के लिए रिलेटिव और रियल दोनों देखते-देखते ठीक से उसका उपयोग रखा जाए, तो भगवानने उसे ‘शुद्ध उपयोग’ कहा है। वह शुद्ध उपयोग अगर एक गुणस्थानक तक रहे न, तो पुनिया श्रावक की सामायिक हो जाए। अगर आप कर सको तो अवश्य लाभ उठाना।


  प्रश्नकर्ता : जिनकी सामायिक की भगवान महावीर ने भी प्रशंसा की, उसमें क्या रहस्य है, उसे ज़रा समझाइए।


  दादाश्री : वह शुद्ध सामायिक थी। ऐसी सामायिक (करने का) सामथ्र्य ही नहीं है न मनुष्य में। (वह) शुद्ध सामायिक, जैसी मैंने आपको दी है, वैसी दिव्यचक्षुवाली सामायिक थी।


  (पृ. ६)


  वे चाहे घर में रहें या बाहर घूमें तो भी उनकी शुद्ध सामायिक, दिव्यचक्षु के आधार पर उनकी सामायिक थी। वे रूई लेकर आते, फिर उसकी पूनी बनाकर उन्हें बेचते थे, इसलिए पुनिया श्रावक कहलाते थे। पूनियाँ कातते समय उनका जो मन था, वह तार में रहता था और चित्त भगवान में और इसके अलावा बाहर कुछ भी नहीं देखते थे, दखल करते ही नहीं थे। व्यवहार में मन रखते थे और निश्चय में चित्त रखते थे, ऐसा हो तो वह सब से उच्च प्रकार की सामायिक कहलाती है।


  उस पुनिया श्रावक ने श्रेणिक राजा से कहा कि ‘मैं सामायिक दूँगा।’ तब श्रेणिक राजा ने कहा, ‘कीमत क्या है? बता दे।’ तब कहा, ‘कीमत भगवान तय करेंगे, मैं कीमत तय नहीं कर सकता।’ इसलिए श्रेणिक राजा को लगा कि भगवान दे-देकर पाँच करोड़ दिलवाएँगे, दस करोड़ दिलवाएँगे। एक सामायिक के कितने रुपये दिलवा देंगे? यानी उनके मन में उस बात का हिसाब ही नहीं था। आकर भगवान से कहने लगे कि ‘पुनिया श्रावक ने देने के लिए कह दिया है। साहब, अब मेरा कुछ ऐसा निबेड़ा लाइए कि, अब नर्क में नहीं जाना पड़े।’ तब (भगवान ने) कहा, ‘लेकिन क्या पुनिया श्रावक ने यों ही दे देने के लिए कहा है? फ्री ऑफ कोस्ट (बिना मूल्य)?’ तब कहने लगे, ‘नहीं! भगवान जो कीमत लगाएँ, वह।’ तब भगवान ने कहा, ‘कितनी कीमत होगी श्रेणिक राजा, जानते हो? यह आपका राज्य उसकी कीमत की दलाली में जाएगा।’ तो राजा तो घबरा गए कि मेरा राज्य दलाली में जाएगा, तो मैं बाकी का कहाँ से लाऊँगा? यानी इतनी कीमत थी उस सामायिक की।


  दिव्यचक्षु के उपयोग से होती है शुद्ध सामायिक


  वैसे मैंने आपको ये रिलेटिव और रियल वाक्य दिए हैं। वह अगर आप एक घंटे के लिए उपयोग करो सच्चे मन से और सच्चे चित्त से, तो ंमन से आगे देखते जाना है, ठोकर नहीं लगे उस तरह और चित्त से ये देखते रहना है, रिलेटिव और रियल, तो आपकी भी उसके जैसी ही सामायिक हो सकती है। लेकिन अब अगर आप करोगे तो आपका है।


  इतनी कीमत है इस सामायिक की! इसलिए लाभ उठाना चाहिए। सामायिक करते समय अंदर समाधि अच्छी रहती है न? अब इसमें आसान है, कठिन नहीं है।


  सामायिक अर्थात् क्या करना है? ये दो व्यू पोइन्ट दिए हैं न, तो सभी के अंदर शुद्धात्मा देखते-देखते सब्ज़ी लेने जाना है, तो कोई गधा हो या बैल जा रहा हो और कुछ जा रहा हो, जीवमात्र गाय, बकरी, (पेड़-पौधों को) आज्ञापूर्वक देखते-देखते जाना है और आज्ञापूर्वक वापस आना है। तो एक तो, अगर घरवालों ने कहा हो कि सब्ज़ी ले आओ, तो हम पैदल जाकर ले आए, पैसे खर्च नहीं हुए। और दूसरा फायदा क्या हुआ? तो, दादा की आज्ञा का पालन किया। तीसरा फायदा क्या हुआ कि सामायिक हो गई। चौथा फायदा क्या हुआ? तो सामायिक का फल समाधि रही। इसलिए इन सभी आज्ञाओं का पालन करना। ज़्यादा नहीं तो एक घंटा निकालना न। नहीं निकल सकता?


  अब जब बाहर जाओगे तब दिव्यचक्षु का उपयोग करेंगे न? ऐसा है न, अनादि से अज्ञान परिचय है, इसलिए थोड़ा प्रेक्टिस करने के लिए दो-चार बार अभ्यास करेंगे न, तो बाद में शुरू हो जाएगा।


  अभ्यास से बढ़ेगी जागृति


  प्रश्नकर्ता : मनुष्य में तो पता चलता है कि


  (पृ. ७)


  इसमें शुद्धात्मा है, लेकिन ये पेड़-पौधों को उस रूप में देखने की प्रेक्टिस हमारी समझ में नहीं आती।


  दादाश्री : उसकी प्रेक्टिस हमें करनी पड़ेगी। अनादि से उल्टा अभ्यास है, वह उल्टा ही चलता रहता है। डॉक्टर ने कहा हो कि दाहिने हाथ से मत खाना, तो भी हमारा दाहिना हाथ ही बढ़ता है। खाने के लिए चार दिनों तक ज़रा जागृति रखनी पड़ेगी। उतना इसका अभी से अभ्यास कर लेना। दिव्यचक्षु से देखते-देखते जाना न। धीरे-धीरे सेट करते जाना है, तो फिट होता जाएगा। गाय-भैंस सभी में (शुद्धात्मा) है। शुद्धात्मा में चेन्ज नहीं हुआ है, यह पैकिंग चेन्ज (बदल गया) हुआ है। शुद्धात्मा तो वही है, सनातन है।


  (आप) इन सभी में शुद्धात्मा देखते हो?


  प्रश्नकर्ता : देखता हूँ लेकिन कभी-कभी विस्मृत हो जाता है।


  दादाश्री : कभी-कभी विस्मृत हो जाए ऐसा नहीं, लेकिन कभी-कभी देखते तो हो न?


  प्रश्नकर्ता : हाँ, देखता हूँ।


  दादाश्री : यों देखने का अभ्यास करेंगे तो पूरे दिन समाधि रहेगी। एक घंटे के लिए ऐसे बाहर निकले हों, शुद्धात्मा देखते-देखते जाएँ, तो कोई क्या हमें डाँटेगा कि क्या देख रहे हो? इन आँखों से रिलेटिव दिखाई देगा, अंदर की आँखों से शुद्धात्मा दिखाई देगा। ये दिव्यचक्षु हैं। आप जहाँ देखोगे वहाँ (शुद्धात्मा) दिखाई देगा। लेकिन पहले उसका अभ्यास करना पड़ेगा, बाद में सहज हो जाएगा। फिर यों ही सहजता से दिखाई देगा। पहले का अभ्यास तो उल्टा था, इसलिए इसका अभ्यास करना पड़ेगा न? इसलिए कुछ दिन हैन्डल लगाना पड़ेगा।


  उस पर विशेष रूप से ध्यान देना है। उसके लिए सभी पोइन्ट्स समझ लेने हैं। और कुछ समझना नहीं है। यह लिफ्ट मार्ग है, करना कुछ भी नहीं है। हमने कहा हो कि लिफ्ट में बैठकर लिफ्ट से हाथ बाहर मत निकालना, उतनी ही आज्ञा में रहना है। हमारी इन दो आज्ञाओं का पालन करोगे न, तो अंदर समाधि ही रहेगी और आत्मा की पुष्टि भी हो जाएगी।


  जितना आज्ञा में रहा जाए, उतना अवश्य रहना ही चाहिए और नहीं रहा जाए तो अंदर थोड़ा बहुत खेद रखना चाहिए कि अंदर ऐसे कैसे कर्म के उदय लाए हैं कि आज हमें आराम से बैठने नहीं देते। दादा की आज्ञा में रहने के लिए कर्म के उदय का भी सहयोग होना चाहिए न? नहीं होना चाहिए क्या? वर्ना एक घंटे यों चलते-चलते, शुद्धात्मा देखते-देखते जाना है। चलते-फिरते पुनिया श्रावक की सामायिक हो गई।


  प्रश्नकर्ता : (लेकिन अभी एक्ज़ेक्ट (जैसा है वैसा) शुद्धात्मा, वह अलग नहीं दिखाई देता।)


  दादाश्री : जब तक हमने हमारा आत्मा नहीं देखा है, तब तक ज्ञानीपुरुष ही हमारे आत्मा हैं। यानी दादा भगवान ही आपके आत्मा हैं। यानी वे दादा वही हमारा स्वरूप हैं और वही दादा अंदर बैठे हुए हैं और ये जो दिखाई देते हैं न, वे सभी तो बॉक्स हैं, पैकिंग हैं सब।


  इसलिए आपको अंदर दादा भगवान को बिठाना है। पहले कहना है कि चंदूभाई रिलेटिव है और मैं शुद्धात्मा हूँ। माइ शुद्धात्मा इज़ दादा भगवान। एक ही हैं दोनों। जब तक मैंने अपना शुद्धात्मा नहीं देखा है, तब तक दादा भगवान ही मेरे शुद्धात्मा हैं। यानी बाइ रिलेटिव व्यू पोइन्ट से चंदूभाई और रियल में शुद्धात्मा, दादा भगवान। दादा भगवान कहने की ज़रूरत नहीं है लेकिन अंदर दादा भगवान हैं, ऐसा


  (पृ. ८)


  समझना है। रिलेटिव इज़ टेम्परेरी एडजस्टमेन्टस्, रियल इज़ परमानेन्ट।


  अभ्यास के बाद होगी आज्ञा सहज


  प्रश्नकर्ता : यों तो ज़्यादातर रियल-रिलेटिव रहता है लेकिन कई बार फिर चला जाता है, ऐसा होता रहता है।


  दादाश्री : वह तो ऐसा है न, बहुत काल से उल्टा अभ्यास है इसलिए ऐसा होता रहता है। फिर ऐसे करते-करते हमारा अभ्यास मज़बूत हो जाएगा यानी सहज हो जाएगा। यह बाहर रिलेटिव और रियल देखने का अभ्यास करना पड़ेगा पहले। अभ्यासी बनने के बाद हो पाएगा।


  प्रश्नकर्ता : आज्ञाएँ ध्यान में रहती हैं, लेकिन जिस सहज भाव से रहनी चाहिए वैसे नहीं रहतीं उसके लिए क्या करें?


  दादाश्री : आपको उस पर ध्यान देने की ज़रूरत है, वर्ना सहज भाव से रहना कठिन नहीं है। सब से आसान चीज़ है, लेकिन आदत डालनी चाहिए। पहले उसका अभ्यास करना पड़ेगा। अन्अभ्यास है। अन्अभ्यास यानी हमें रियल और रिलेटिव देखने का अभ्यास ही नहीं है न। इसलिए एक महीना आप अभ्यास करोगे फिर सहज हो जाएगा। पहले हैन्डल मारना पड़ेगा। यह रियल और यह रिलेटिव, वह ज़्यादा जागृतिवाला हैन्डल नहीं मारेंगे तो चलेगा। लेकिन इन लोगों को इतनी ज़्यादा जागृति रहती नहीं है न? ज़्यादा जागृतिवाले को तो कुछ भी करना नहीं है, हैन्डल मारने की भी ज़रूरत नहीं है। यह सब तो सहज रहेगा ही।


  उपयोग क्या? जागृति क्या?


  प्रश्नकर्ता : उपयोग और जागृति, दोनों में क्या फर्क है? वह समझाइए।


  दादाश्री : जागृति को किसी खास जगह पर केन्द्रित करना, वह उपयोग कहलाता है। जागृति किसी और में न चली जाए, जैसे कि संसार के फायदे-नुकसान में। एक ही जगह पर जागृति को केन्द्रित रखें, वह उपयोग! जहाँ जागृति बरते वह उपयोग, पर वह उपयोग शुभाशुभ का उपयोग कहलाता है। और शुद्ध उपयोग किसे कहा जाता है कि जो उपयोग शुद्धात्मा के लिए ही सेट किया हो। ‘ज्ञानी पुरुष’ की आज्ञा में उपयोग रहा, ‘रियल’-‘रिलेटिव’ देखते-देखते चले तो समझना कि अंतिम दशा आ गई। यह तो रास्ते में बगलें झाँकता है कि ‘स्टील ट्रेडिंग कंपनी, फलानी कंपनी, देखो यह कैसा है!’ इस तरह से दूसरे उपयोग में रहे, वह अशुभ उपयोग कहलाता है और उपयोग धर्म के लिए हो तो अच्छा। और शुद्ध उपयोग की तो बात ही अलग है न!


  शुद्ध उपयोग स्वतंत्र है। वह खुद की स्वतंत्रता है। जिससे जगत् विस्मृत रहता है, दिमाग़ पर बोझ नहीं रहता, शांति रहती है, ‘रियल’ और ‘रिलेटिव’ का अलग रहना, वह अपनी स्वतंत्रता है।


  यह ज्ञान प्राप्त करने के बाद हमारी पाँच आज्ञाओं का पालन किया जाए तो, यहीं पर भगवान महावीर की तरह रहा जा सकता है। हम खुद भी रहते हैं न! जिस राह पर हम चले हैं वही राह आपको भी दिखा दी है और हमारे अंदर जो गुणस्थानक प्रकट हुआ है, वही गुणस्थानक आप में भी प्रकट हुआ है।


  बस की राह देखते हुए भी शुद्ध उपयोग


  जिसे यह ज्ञान मिला हो, उसे तो एक मिनट की भी फुरसत नहीं रही। मुझे एक मिनट भी फुरसत नहीं मिलती, एक सेकन्ड भी फुरसत नहीं न! बस के लिए खड़े हों और बस नहीं आ रही


  (पृ. ९)


  हो तो लोग यों देखते रहते हैं। इधर देखते हैं, उधर देखते हैं और बेकार ही देखते रहते हैं। अगर आप वहाँ खड़े हैं, तो इधर-उधर देखने का क्या मतलब है? हमारे पास सारा ज्ञान है न! इसलिए जो भी खड़े हों, उनमें शुद्धात्मा ‘देखना है।’ जो आ-जा रहें हों, उनमें शुद्धात्मा ‘देखना है।’ बसें जा रही हों, उनमें जो लोग बैठे हों, उनमें शुद्धात्मा ‘देखना है।’ ऐसे करते-करते हमारी बस आ जाएगी। यानी सभी में शुद्धात्मा देखें और हम अपने शुद्धात्मा का ध्यान करते रहें तो हमारा टाइम व्यर्थ नहीं जाएगा। जबकि लोग तो इधर-उधर देखते रहते हैं। इधर देखते हैं, उधर देखते हैं और फिर अंदर ही अंदर बेचैन होते रहते हैं। बस नहीं आए तो बेचैनी होती है। तो हम अपना उपयोग क्यों बिगाड़ दें? और शुद्धात्मा देखते रहेंगे तो कितना आनंद होगा! अब हथियार प्राप्त हुआ है तो उपयोग करना चाहिए न? वर्ना हथियार पर ज़ंग लग जाएगा!


  बस में बैठकर कहीं जा रहे हों, तो बस में क्या करते हो? क्या देखते रहते हो?


  प्रश्नकर्ता : शुद्धात्मा देखना याद आता है लेकिन साथ-साथ यह भी है कि बस कैसे चला रहा है, कैसी बस है, ऐसा सब देखते हैं।


  दादाश्री : यह क्लिनर ऐसा क्यों है? देखो, ये लोग ऐसे धक्का मार रहे हैं, लोगों को ऐसा कर रहे हैं। मानो सभी का सुपरवाइज़र बना रखा हो हमें! हम क्या करते होंगे?


  हम तो उपयोग में ही रहते हैं, अन्य कोई झंझट ही नहीं न।


  जागृति रखो उपयोग में रहने की


  प्रश्नकर्ता : आप उपयोग कैसे रखते हैं?


  दादाश्री : बाह्य रमणता ही नहीं न।


  प्रश्नकर्ता : अंदर की स्व-रमणता आपकी कैसी होती है, दादा?


  दादाश्री : वह तो वास्तविक ही होती है न! उसमें कहने जैसा कुछ है ही नहीं न! स्व-रमणता हुई नहीं है, लेकिन अगर ऐसी जागृति रहे कि स्व-रमणता करनी है, तो भी वह सेकन्डरी स्टेप है।


  पूरे दिन आप उपयोग सेट करके रखो। अगर यहाँ से आपको कहा न कि आप जाओ। आप दस मिनट बाहर बैठो तो भी आपको अपनी वह जागृति जहाँ थी वहाँ से वापस सेट कर लेनी है। वहाँ से वापस शुरू हो जाएगी, वर्ना बेकार ही प्रयत्न करने पड़ेंगे।


  प्रश्नकर्ता :U ऐसा पूरे दिन रहता तो है, कि उपयोग में रहना है लेकिन उस ओर रहा नहीं जाता।


  दादाश्री : रहा नहीं जाता वह बात अलग है, लेकिन लक्ष में रहता है, उतना भी अच्छा है न! मैं क्यों आया, ऐसा हुआ इसलिए तैयारी हो गई न। ट्रेन में बैठो तो ट्रेन के डिब्बे में जितने भी पैसन्जर हो, उनके शुद्धात्मा देखते रहो। वह निरा उपयोग ही कहलाता है। आज्ञा में रहना उपयोग कहलाता है। ऐसी जगह पर बैठना या खड़े रहना है ताकि हमें सारे पैसन्जर दिखाई दें। एक बार देख लिया तो फिर से सभी के शुद्धात्मा देखने हैं। अत: बार-बार ऐसा करते-करते एक घंटा बीत जाएगा। फिर उतरने का समय हो जाएगा। वह समय उपयोगपूर्वक गया।


  अगर खुद ड्राइविंग कर रहे हों तो इस तरह लोगों में शुद्धात्मा नहीं देख पाएँगे, रियल-रिलेटिव नहीं देख पाएँगे। उस समय तो उसे खुद (गाड़ी चलाने में) ही ध्यान रखना चाहिए। लेकिन गाड़ी में बैठे हुए लोगों को उस उपयोग में रहना चाहिए न!


  (पृ. १०)


  प्रश्नकर्ता : मैं गाड़ी चलाते हुए भी देख सकता हूँ।


  दादाश्री : नहीं, शायद कमज़ोर पड़ जाएँ। वर्ना वास्तव में तो देख सकते हैं। अरे, कितने ड्राइवरों ने मुझे ऐसा कहा है कि, दादा, मैं तो देखता रहता हूँ। आगे खड्ढ़ा आया, फलाँ आया वह और यह फाइल नंबर एक ड्राइविंग करती रहती है। बहुत लोग अच्छी तरह शुद्ध उपयोग में रह सकते हैं।


  शुद्ध उपयोग से बरते आनंद


  प्रश्नकर्ता : यह शुद्ध उपयोग की जो बात है कि रास्ते में रिलेटिव-रियल देखते-देखते जाते हैं, वह फिर ज़्यादा देर के लिए चले तो फिर उसमें भी ऊब जाते हैं, फिर और कुछ चाहिए।


  दादाश्री : ऊब जाते हैं तो भी हमें उसे जानना पड़ेगा न। उसे जानेंगे तो ऊब खत्म हो जाएगी।


  प्रश्नकर्ता : हाँ, दादा। ऊब जाते हैं उसे जानते हैं, लेकिन यह शुद्ध उपयोग में रहने के बावजूद भी ऊब जाना, एक्चुअली (वास्तव में) ऐसा क्यों होता है?


  दादाश्री : यह शुद्ध उपयोग वास्तविक शुद्ध उपयोग नहीं है। उसमें मन मिला रहता है, वर्ना ऊब क्यों जाएँगे? शुद्ध उपयोग में कैसे ऊब जाएँगे? जहाँ शुद्ध ही देखना है वहाँ! शुद्ध उपयोग का तरीका बदलने की ज़रूरत है फिर।


  प्रश्नकर्ता : उपयोग में रहने से, आनंद उत्पन्न होना चाहिए। उस आनंद की वजह से नहीं उब जाएँगे।


  दादाश्री : शुद्ध उपयोग उसे कहते हैं कि आनंद हो। जिससे ऊब जाएँ, वह शुद्ध उपयोग नहीं कहलाता। वहाँ रोक देना चाहिए कि (कुछ) भूल हो रही है।


  प्रश्नकर्ता : लेकिन आपने कहा कि उसमें मन आ जाता है इसलिए ऊब जाते हैं, तो शुद्ध उपयोग में रहते समय उसमें आ जाए तो क्या करना चाहिए?


  दादाश्री : मन को देखते रहना है। मन को हमें जानना है कि, कौन सी स्थिति में है अभी मन!


  पिछले कर्मों के सामने ज़रूरत जागृति की ही


  प्रश्नकर्ता : दादा, आपकी जो पाँच आज्ञाएँ हैं, उनका पालन करना थोड़ा कठिन है या नहीं?


  दादाश्री : कठिन इसलिए है कि हमारे जो पिछले कर्म हैं, वे परेशान करते रहते हैं। पिछले कर्मों के कारण आज खीर खाने को मिली। और खीर ज़्यादा खा ली तो उसके कारण डोज़िंग हो जाती है। इसलिए आज्ञा का पालन नहीं हो पाता। अब यह अक्रम है। क्रमिक मार्ग में क्या करते हैं कि सारे कर्मों को खत्म करते-करते खुद आगे बढ़ता है। कर्मों को खत्म करके, अनुभव करके और भोगकर फिर खुद आगे बढ़ता है जबकि यह बात कर्म खत्म किए बिना की है। इसलिए हमें ऐसा कहना है कि, ‘भाई, आज्ञा में रहो, और न रह पाए तो चार जन्म देर होगी, उसमें नुकसान क्या है?’


  निश्चय की कमी से रहती है अजागृति


  प्रश्नकर्ता : आज्ञा सहज क्यों नहीं हो जाती?


  दादाश्री : वह तो खुद की कमी है।


  प्रश्नकर्ता : क्या कमी है?


  दादाश्री : कमी उस जागृति की, उपयोग रखना पड़ेगा न थोड़ा बहुत?


  एक व्यक्ति लेटे हुए विधि कर रहा था।


  (पृ. ११)


  जागते हुए करने से पच्चीस मिनट लगते हैं, बैठे-बैठे। और सोते-सोते ढाई घंटे लग गए उसे, क्यों?


  प्रश्नकर्ता : बीच में झोंका आ गया।


  दादाश्री : नहीं, प्रमाद उत्पन्न होने से वह फिर भूल जाता है, कि कहाँ तक बोला। फिर वापस बोलता है। अपना विज्ञान इतना अच्छा है, कुछ दखल हो ऐसा नहीं है। थोड़ा बहुत रहता है?


  प्रश्नकर्ता : हाँ, थोड़ा बहुत रहता है लेकिन पूर्णत: आज्ञा का पालन करना इतना आसान नहीं है न! वह (आलस/प्रमाद) खींच ले जाता है मन को।


  दादाश्री : रास्ते पर चलते-चलते शुद्धात्मा देखते जाएँ तो, उसमें क्या कठिनाई है? डॉक्टर ने कहा हो कि आज दाएँ हाथ से खाना मत खाना, आठ-दस दिनों तक। उसे याद रखना है। उतना ही काम है न? यानी थोड़ी जागृति रखनी है। उतना ही काम है न? जागृति नहीं रहती इसलिए वह हाथ उस ओर चला जाता है। अनादि से उल्टा अभ्यास है न।


  ये पाँच वाक्य (आज्ञाएँ) तो बहुत भारी वाक्य हैं। ये वाक्य समझने के लिए बेसिक (नींव) हैं लेकिन बेसिक बहुत भारी है। वे धीरे-धीरे समझ में आते जाएँगे। यों दिखते हैं हल्के, हैं भी आसान लेकिन दूसरे अंतराय बहुत सारे हैं न, मन में विचार चल रहे हों, अंदर परेशानी हो, धुआँ उड़ रहा हो, तो वह रिलेटिव और रियल को अलग कैसे देख सकेगा?


  आज्ञा सेट करके रहो उपयोग में


  आप रियल और रिलेटिव देखते-देखते जाओ, तो आपका चित्त कहीं और नहीं जाएगा। अगर आप घर में से बाहर निकलो तब शुद्ध उपयोग रखते हो, अर्थात् रियल और रिलेटिव सब देखते-देखते आगे जाते हो, उस समय शुद्ध उपयोग रहता है। यहाँ किसी के साथ बातचीत करने लगो, उस घड़ी बातचीत करते रहो और शुद्ध उपयोग अंदर रखते रहो। बातचीत करे, वह चंदूलाल करते हैं और ‘आप’ यह सब देखते रहो। उस प्रकार से उपयोग रह सकता है। वह कोई बहुत मुश्किल नहीं है। लेकिन तब अगर मन में से कुछ आया हो तो आप उलझ जाते हो।


  रिलेटिव और रियल, वह देखते समय यह आगे-पीछे का जो विचार आता हो तो, ‘व्यवस्थित’ कहकर बंद कर दो। देखते समय आगे का विचार उसे परेशान करे, तो हम ‘व्यवस्थित’ कहें तो बंद हो जाता है। इसलिए फिर वापस देखने का हमारा शुरू रहेगा। उस समय कोई फाइल परेशान कर रही हो तो समभाव से निकाल कर के भी अपना शुरू रहेगा।


  सिर्फ समझ लेने की ज़रूरत है


  प्रश्नकर्ता : आप कहते हैं न कि हमें, एक-एक जीव में शुद्धात्मा दिखाई देता है? तो वह एक्ज़ेक्ट दृष्टि कैसी होती है।


  दादाश्री : हमारी बात अलग है और आपकी बात अलग है। वह बताया नहीं जा सकता। आपको मतलब निकालना है कि यह ऐसा क्यों नहीं है? कि बुद्धि से समझ में आ सके?


  प्रश्नकर्ता : वह समझ में आता है।


  दादाश्री : सभी बुद्धिवाले कबूल करते हैं कि यह ऐसा है कि समझ में आ सके, फिर क्या हर्ज है? आँखों का आँखों से दिखना, बुद्धि से दिखना चाहिए तो सच्ची श्रद्धा बैठेगी। लोगों से कहेंगे कि, ‘तू यहाँ अच्छा काम कर तो पुण्य बँधेगा।’ तो क्या वह उसे दिखाई देता है?


  (पृ. १२)


  प्रश्नकर्ता : नहीं।


  दादाश्री : बुद्धि से बताया हुआ सभी एक्सेप्ट (स्वीकार) करते हैं। तेरा क्यों ऐसा हो गया है?


  प्रश्नकर्ता : नहीं, वह तो इसलिए कि और अधिक जानने को मिले, दृष्टि मिले।


  दादाश्री : ठीक है। फिर आँखों से पाँच इन्द्रियों का पुतला दिखाई देता है। बुद्धि से उससे भी ज़्यादा दिखाई देता है।


  प्रश्नकर्ता : ठीक है, और ज्ञान से संपूर्ण दिखाई देता है?


  दादाश्री : वह तो ऐसी बात है कि सहज ही समझ में आ जाएगा। सामनेवाले को संतोष नहीं होता, लेकिन उस बात का संतोष होता है न? किसी से अच्छा काम करने को कहे और कहें कि उससे पुण्य बँधेगा, तो तुरंत वह उसे खुद को समझ में आता है न? बुद्धि से समझ में नहीं आता क्या?


  प्रश्नकर्ता : समझ में आता है।


  दादाश्री : और यों ही उनसे ऐसा कहें कि ‘भाई, सभी में भगवान हैं।’ तो बुद्धि उसे एक्सेप्ट नहीं करेगी। बुद्धि को उसे एक्सेप्ट करना चाहिए। बुद्धि एक्सेप्ट न करे तो उसका अर्थ नहीं है, वह मीनिंगलेस (अर्थहीन) है। ऐसा कहने से कोई सभी में भगवान देख नहीं सकता। लेकिन यह बात ठीक है ऐसा बिल्कुल न बोले, उससे तो अच्छा है और वास्तव में तो है ही न भगवान! उसमें बात गलत तो नहीं है! लेकिन जब तक बुद्धि एक्सेप्ट न करे तब तक जैसा चाहें वैसा फल नहीं मिलेगा। यह तो हमारी ज्ञानविधि के बाद रोंग बिलीफ फ्रेक्चर हो जाती है, राइट बिलीफ बैठ जाती है इसलिए फिर मैं कहता हूँ कि ‘सभी में भगवान हैं, सभी में भगवान देखना।’ बाद में बुद्धि एक्सेप्ट करती है। और बुद्धि के एक्सेप्ट करने के बाद ही फल मिलता है।


  आपको मैंने सिखाया कि रियल व्यू पोइन्ट से आप ऐसे हो और यह सब, इसलिए आपको साधारण दृष्टि मिल गई। उसे देखते रहना है। या फिर ज्ञान आँखों से देखा हुआ होना चाहिए, या फिर बुद्धि से दिखना चाहिए। यों ही श्रद्धा रखने का अर्थ ही नहीं है न।


  वह रिलेटिव-रियल.. रियल देखने की स्टडी (अभ्यास) जारी ही है। यह सब से अच्छा है। हम बुद्धि से यह भी समझ गए कि यह रिलेटिव है और यह रियल है। समझ लेने के बाद तो हमें वापस गलती नहीं करनी चाहिए।


  भगवान के दर्शन यों करने हैं


  प्रश्नकर्ता : मेरे जैसे ने ज्ञान लिया है, तो अब जब मंदिर में जाएँ तो क्या करना चाहिए?


  दादाश्री : अब ‘चंदूलाल’ से ही कहना है कि ‘अगर अंदर भाव हो रहा है तो नमस्कार करो और अगर नहीं हो रहा तो कोई बात नहीं।’ लेकिन उसके प्रति घृणा नहीं रहनी चाहिए, अभाव नहीं रहना चाहिए। वह रिलेटिव (व्यवहार) है। रिलेटिव में हर्ज नहीं है। रिलेटिव में मस्जिद में जाएँ तो भी दर्शन कर सकते हैं।


  यानी रिलेटिव में निष्पक्षपाती और रियल (निश्चय) में सिर्फ यह शुद्धात्मा। रियल भक्ति एक ही है।


  मंदिर या जिनालय में जाकर भगवान के सच्चे दर्शन करने की इच्छा हो तो मैं आपको दर्शन करने का सही तरीका सिखलाऊँ। बोलो, है किसी को इच्छा?


  (पृ. १३)


  प्रश्नकर्ता : हाँ, है। सिखलाइए दादा। कल से ही उस अनुसार दर्शन करने जाएँगे।


  दादाश्री : भगवान के मंदिर में जाकर कहना कि, ‘‘हे वीतराग भगवान! आप मेरे भीतर ही विराजे हैं, लेकिन मुझे उसकी पहचान नहीं हुई, इसलिए आपके दर्शन करता हूँ। मुझे यह ‘ज्ञानीपुरुष’ दादा भगवान ने सिखलाया है, इसलिए उस अनुसार आपके दर्शन करता हूँ। तो मुझे मेरे ‘खुद की’ पहचान हो, ऐसी आप कृपा कीजिए।’’ जहाँ जाओ वहाँ इस अनुसार दर्शन करना। ये तो अलग-अलग नाम दिए हैं। सभी भगवान ‘रिलेटिवली’ अलग-अलग हैं, लेकिन ‘रियली’ एक ही है।


  नियम से ही हर एक वस्तु के दो विभाग होते हैं, ‘रिलेटिव’ और ‘रियल।’ (कृष्ण भगवान के) फोटो के दर्शन करने से ‘रिलेटिव’ की चिट्ठी तो कृष्ण भगवान को पहुँचती है और ‘रियल’ में अपने आत्मा की ही भक्ति होती है।


  कृष्ण भगवान के फोटो के दर्शन करते हैं तो वह ‘रिलेटिव’ को पहुँचता है। ‘यहाँ’ पैर छूएँ, तो ‘डाइरेक्ट’ वह उनके आत्मा को ही पहुँचता है। क्योंकि वीतराग स्वीकार नहीं करते हैं न? हमेशा ‘रिलेटिव’ और ‘रियल’ दोनों दर्शन हों, वहीं मोक्ष है।


  पूरा जगत्, क्रमिक मार्ग होने के कारण नीचेवाले (निम्न) को नमस्कार नहीं करता और सिर्फ उपरवाले (उच्च) को नमस्कार करता है ऐसा उनका स्वभाव है जबकि अपना अक्रम निम्न-उच्च सभी पदों को नमस्कार करता है। इस जगत् में एक भी ऐसा जीव बाकी नहीं रहा, अपने ‘अक्रम’ मार्गवाला जिसका दर्शन न करता हो। क्योंकि क्रमिक मार्ग क्या कहता है? अरे! नरक के जीवों को नमस्कार नहीं करना चाहिए, तिर्यंच के जीवों को नमस्कार नहीं करना चाहिए, भुवनवासी, व्यंतर देवों को नमस्कार नहीं करना चाहिए। उन सभी को तो पर्याय दृष्टि से देखते हैं!


  प्रश्नकर्ता : हाँ।


  दादाश्री : और हम तो कहते हैं कि हम तीर्थंकरों को, व्यंतर देवों को, भुवनवासी को, सभी को नमस्कार करते हैं, हम रियल दृष्टि से देखते हैं।


  प्रश्नकर्ता : रियल दृष्टि से?


  दादाश्री : हाँ, रियल दृष्टि, इसलिए हमारा जीवमात्र के साथ किसी भी प्रकार का झगड़ा नहीं है और इस कारण यह ज्ञान प्रकट हुआ है।


  विनाशी व्यवहार को जाननेवाले आप अविनाशी


  प्रश्नकर्ता : जब-जब हम अपने व्यवहार में और वर्तन में आते हैं तब, ‘मैं शुद्धात्मा हूँ’ या ‘चंदूभाई हूँ’, उसका कुछ भी पता नहीं चलता।


  दादाश्री : उसे समझ लेने की ज़रूरत है। ‘आप’ चंदूभाई भी हो और ‘आप’ ‘शुद्धात्मा’ भी हो! बाय रिलेटिव व्यू पोइन्ट से आप ‘चंदूभाई’ और बाय रियल व्यू पोइन्ट से आप ‘शुद्धात्मा’ हो! रिलेटिव सारा विनाशी है। विनाशी भाग में आप चंदूभाई हो! विनाशी व्यवहार सारा चंदूभाई का है और अविनाशी आपका है! अब ‘ज्ञान’ के बाद अविनाशी में आपकी जागृति रहती है।


  समझने में ज़रा कमी रह जाए तो कभी किसी से ऐसी भूल हो जाती है। सभी से नहीं होती।


  आप सिर्फ चंदूभाई ही नहीं हो। किसी जगह पर आप सर्विस करें, तो आप उसके नौकर हो। तब आपको नौकर के सभी फर्ज़ पूरे करने हैं। कोई कहीं हमेशा के लिए नौकर नहीं है।


  (पृ. १४)


  इसलिए आप अमुक अपेक्षा से चंदूभाई हो और अमुक अपेक्षा से सेठ भी हो। अमुक अपेक्षा से इनके ससुर भी हो। लेकिन आप अपनी ‘लिमिट’ (मर्यादा) जानते हो या नहीं जानते कि ‘किन-किन अपेक्षाओं से मैं ससुर हूँ?’ वह पीछे पड़ जाए कि ‘आप हमेशा के लिए इनके ससुर हो’, तब आप कहेंगे, ‘नहीं भई, हमेशा के लिए कोई ससुर होता होगा?’


  ‘मेरा नहीं है’ कहकर निराकुलता में रहना है


  आप तो ‘शुद्धात्मा’ हो और ‘चंदूभाई’ तो वळगण (बंधन) है। लेकिन यह अध्यास अनादिकाल से है, इसलिए हर बार उसी ओर खींच ले जाता है। डॉक्टर ने कहा हो कि दाएँ हाथ का उपयोग मत करना, फिर भी दायाँ हाथ थाली में डाल देता है। लेकिन ‘यह’ जागृति ऐसी है कि तुरंत ही पता चल जाता है कि यह भूल हुई। आत्मा ही जागृति है। आत्मा ही ज्ञान है। लेकिन पहले की अजागृति आती है, इसलिए कुछ समय तक अजागृति की मार खाता है।


  कोई भी भाव हमारे भीतर उत्पन्न हो और उसका बवंडर उठे तो वहीं से छोड़ देना सबकुछ। बवंडर उठा कि तुरंत ही ऐसा पता चल जाता है कि सबकुछ उल्टे रास्ते पर है। जहाँ थे वहाँ से ‘मैं शुद्धात्मा हूँ’ करके भाग जाना। निराकुलता में से थोड़ी भी व्याकुलता उत्पन्न हुई कि ‘यह हमारा स्थान नहीं है’ करके भाग जाना।


  प्रश्नकर्ता : यहीं पर मुझसे भूल हो जाती है। जब आकुलता-व्याकुलता होती है तब मैं भाग नहीं जाता, बल्कि सामने बैठा रहता हूँ।


  दादाश्री : अभी बैठने जैसा नहीं है। आगे जाकर बैठना। अभी तक पूरी तरह शक्ति नहीं आई है, शक्ति आए बिना बैठोगे तो मार खाओगे। ‘अपना’ तो निराकुलता का प्रदेश! जहाँ पर कोई भी आकुलता-व्याकुलता है, वहाँ पर कर्म बंधेंगे। निराकुलता से कर्म नहीं बंधेगे। व्याकुल होकर इस संसार का कोई भी फायदा नहीं होगा और जो होगा वह तो ‘व्यवस्थित’ है, इसलिए निराकुलता में रहना चाहिए। जब तक शुद्ध उपयोग रहेगा, तब तक निराकुलता रहेगी।


  पहचानो स्व-पर के स्वभाव को


  जिस कुर्सी पर तुम बैठने से कोई दु:ख न हो तब समझना कि यह कुर्सी अपनी है। वेदनावाले भाग पर कोई बैठेगा ही नहीं न! किसी कुर्सी पर ज़रा सा जल जाते हैं, किसी कुर्सी पर ज़्यादा जल जाते हैं, किसी कुर्सी पर शॉक लगता है। वहाँ से जल्दी उठ जाना है। भीतर वैसी चार-पाँच कुर्सियाँ हैं। ऐसा उसे समझाया। फिर वापस बैठता भी था लेकिन फिर से उठा देता। अब तुझे पता चलता है कि इस कुर्सी पर गलती से बैठ गया हूँ?


  प्रश्नकर्ता : दादा, पता तो चलता ही है।


  दादाश्री : जब तक पता चलता है तब तक अभी भी बदलने की आशा है। वह पता ही न चले, तो फिर उसका क्या उपाय? अभी आप जो बातें करो वह मुझे सुनाई न दें, तो फिर मुझे उससे क्या लेना-देना? मुझे क्या फायदा?


  अगर हम रिलेटिव पर बैठें, तो क्या तुरंत पता नहीं चलेगा कि शॉक लग रहा है? इसलिए उठकर वहाँ शुद्धात्मा की कुर्सी पर बैठ जाना चाहिए। तो स्वभाव को पहचान लो। शॉक लगे वहीं पर बैठे रहें और फिर शोर मचाएँ, ‘दादा, मुझे भीतर दु:ख हो रहा है..’ ‘अरे, भाई! तू उठ न यहाँ से, वहाँ तेरी कुर्सी पर बैठ न। तुझ में रिलेटिव और


  (पृ. १५)


  रियल के विभाग कर दिए हैं कि यह कुर्सी तेरी और यह उसकी।’


  प्रश्नकर्ता : रिलेटिव कुर्सी पर उतना मज़बूत शॉक नहीं लगता इसलिए पता नहीं चलता। उसी पर बैठे रहते हैं।


  दादाश्री : हाँ, लेकिन वह अच्छा लगता है, मीठा लगता है, लेकिन थोड़ी सी जीभ भी कट जाती है। यानी तलवार की धार पर रखा शहद, मीठा लगता है और जीभ कटती रहती है। बीच-बीच में जलन होती है, दोनों साथ-साथ चलता रहता है।


  प्रश्नकर्ता : दादा, रिलेटिव कुर्सी पर जब कभी झटका लगता है तब तुरंत उठ जाते हैं और दादा याद आ जाते हैं।


  दादाश्री : हाँ, लेकिन ऐसा हो जाता है। ऐसे थोड़ा बहुत उठ गए हो न! उठने का भाव तो हुआ न! लेकिन जो इस स्वभाव को पहचान लेता है, वह तुरंत उठ जाता है कि यह नहीं चाहिए, यह नहीं चाहिए, यह गलती हो गई। अगर हम इलेक्ट्रिक वायर को हाथ लगाएँ और शॉक लगे, तो फिर हम क्या कहेंगे कि ‘देखना, उसे मत छूना।’ उसी तरह यहाँ भी इसे सावधान करते रहना है, बिवेअर। उस चार सौ वोल्टवाले में तो मृत्यु हो जाती है लेकिन इसमें तो अनंत जन्मों की मृत्यु हो जाती है, भाई! इसलिए बड़ा बोर्ड लगाकर रखो। आत्मा प्राप्त हो गया हो तो (कह सकते हैं), वर्ना बाहर तो किसी को कुछ भी नहीं कह सकते। आपको रिलेटिव और रियल दोनों कुर्सियों का पता चल गया है इसलिए कह सकते हैं। बाहर बात करने से कोई फायदा नहीं है।


  स्वरूप में रहे उसका सबूत क्या?


  प्रश्नकर्ता : वैसे तो जिसे उपयोग नहीं रहता वह स्वरूप से बाहर ही कहलाएगा न?


  दादाश्री : कोई भी रिलेटिव चीज़ आने पर ऐसा कहे कि यह ‘मेरी नहीं है,’ तो वह ‘स्वरूप’ में है। तब यहाँ स्वरूप में बैठकर बोल सकता है, वर्ना नहीं बोल सकता। अगर बाहर खड़ा है तो नहीं बोल सकता। ‘यह मेरा नहीं है’ कहा यानी स्वरूप में है। अगर शुद्ध है तो फिर कुछ बचा क्या?


  प्रश्नकर्ता : लेकिन सभी संयोगों में ‘मेरा नहीं है’ ऐसा नहीं रहता, दादा।


  दादाश्री : वह ‘तेरा है’ ऐसा लगता है तुझे?


  प्रश्नकर्ता : ऐसा कोई भाव नहीं रहता कि यह मेरा है या नहीं।


  दादाश्री : यानी उपयोगपूर्वक नहीं रहता। यों तो रहता है, लेकिन उपयोगपूर्वक रहना चाहिए कि ‘मेरा नहीं है।’ हम ‘मेरा नहीं है,’ बोलें तो अंदर दूसरे सब जो बैठे हैं वे सुनेंगे और कहेंगे, ओहोहो! हमारे साथ साफ बात ही कर रहा है अब। बुद्धि, मन और चित्त को भरोसा हो जाता है कि अब ये ‘उस’ पक्ष के हो गए हैं, अब अपनी नहीं चलेगी।


  प्रश्नकर्ता : शुरुआत की अवस्थाओं में बोलना है, फिर तो परमानेन्ट वैसा हो जाएगा न? इसलिए अभी बोलते रहना है?


  दादाश्री : लेकिन अभी ही शुरुआत तो हुई है न! कहने में क्या हर्ज है, ‘मेरा नहीं है?’ बस धीरे से मन में, ज़ोर से नहीं बोलना है! मन में बोलना है कि ‘मेरा नहीं है।’ तिजोरी के आसपास जो पुलिसवाले होते हैं, वे रात को बारह बजने पर बारह बजे के घंटे बजाते हैं। एक बजे हो तो एक का घंटा बजाते हैं और फिर हर घंटे में बोलते हैं, ‘अल बेल ..अल..बेल’ ऐसा बोलते हैं। इसलिए वह सारे पुलिसवाले सुनते हैं, सभी आराम से सो जाते हैं। ‘अल बेल’ मतलब क्या कहते हैं? ‘अल

  बेल’ अर्थात् ‘ऑल वेल।’ अब इतना बोलता है तो दूसरे तो फिर आराम से सो जाएँगे न? न बोले, तो फिर शंका होती है कि साढ़े बारह बज गए तो भी अभी तक क्यों नहीं बोला! डंके की चोट पर बोलना है। उसी तरह हमें यह बोलना है। बोलने से साबित होता है कि खुद स्वरूप में है, जागृतिपूर्वक है और ‘मेरा नहीं है’ कह रहा है।


  स्वरूप में रहे उसका सबूत क्या? यदि कोई पत्थर मारे, उस घड़ी उसे तुरंत ही ऐसा लगता है कि यह ‘मेरा स्वरूप नहीं है।’ यानी खुद स्वरूप में बैठकर ऐसा बोलता है। चाहे कैसा भी रिलेटिव आए तो ‘मेरा स्वरूप नहीं है’ बोला कि छूट गया।


  प्रश्नकर्ता : कई बार जागृति रहती है कि यह ‘मेरा स्वरूप नहीं है’, सहज ही रहती है। कई बार जागृति नहीं रहती और एकाकार हो जाते हैं उस रिलेटिव चीज़ में।


  दादाश्री : हाँ, तो ऐसा कहो न! ‘मेरा स्वरूप नहीं है’ ऐसा कहने का अभ्यास करने से जागृति आ जाएगी। ऐसा अभ्यास करना चाहिए।


  प्रश्नकर्ता : कई बार जब कोई रिलेटिव चीज़ या संयोग नहीं हों, तब ऐसा लगता है कि मैं स्वरूप में हूँ।


  दादाश्री : हाँ, ठीक है। उसमें हर्ज नहीं है। संयोग आएँ तभी इधर उधर हो जाना संभव है। तो संयोग से हमें कह देना है कि ‘मेरा स्वरूप नहीं है।’


  संयोग को देखनेवाला ज्ञायक स्वरूप में


  प्रश्नकर्ता : जब संयोग नहीं होते, तब क्या हम स्वरूप में होते हैं?


  दादाश्री : संयोग नहीं हों का मतलब यह कि, वह बात को समझा नहीं है। उस घड़ी मन भी नहीं होता क्या? लेकिन अगर मन विचार कर रहा हो, तो वह भी संयोग कहलाता है और फिर भी आप ज्ञायक स्वरूप में ही हो। भटकनेवालें चित्त को आप देखते रहो, उस घड़ी आप स्वरूप में ही हो। जैसे कि हमारी गाय हो, वह इस तरफ भागे, उस तरफ भागे, तो उसे भी आप देखते ही रहो, तब भी आप स्वरूप में ही हो। चित्त का स्वभाव भटकने का है लेकिन उसके साथ तन्मयाकार हो गए, तो वह बिगड़ जाएगा। कभी तन्मयाकार हुए हो?


  प्रश्नकर्ता : हुआ हूँ, अभी तक तन्मयाकार ही था।


  दादाश्री : उसे तन्मयाकार कहते हैं, तदाकार कहते हैं। वह जैसा है, उसी आकार का यह भी बन जाता है।


  प्रश्नकर्ता : दादा, कई बार एकाध मिनट के लिए तन्मयाकार रहते हैं और दूसरे मिनट में ही जागृति आ जाती है कि ये विचार मेरे नहीं हैं।


  दादाश्री : तो हर्ज नहीं है। फिर दूसरें मिनट में बोलें, तो भी हर्ज नहीं है।


  ‘मेरा नहीं है’ कहा कि अलग


  प्रश्नकर्ता : संपूर्ण निडरता नहीं आ पाती। निर्लेपता नहीं है इसलिए उतनी निडरता नहीं है, कुछ कम है।


  दादाश्री : बाहर चाहे कितना भी देखें लेकिन अंदर हमें असर न हो, तो उसे निर्लेपता कहते हैं। क्योंकि हम शुद्धात्मा, शुद्धात्मा को किसी भी प्रकार का असर नहीं होता। क्योंकि वह इफेक्टिव नहीं है। लेकिन ऐसे इफेक्ट हो जाता है न, वहाँ पर आपकी जागृति थोड़ी कम पड़ जाती है। वहाँ आपको ऐेसा कहना चाहिए कि, ‘चंदूभाई, आप क्यों अपने सिर पर ले रहे हो या आपको इससे क्या लेना-देना?’

  बस, उतना कह देना चाहिए। तो अलग हो जाएगा। उतनी ‘जागृति’ हमें रखनी चाहिए। या फिर और कुछ करना न आए तो ‘मेरा स्वरूप नहीं’ ऐसा कहकर अलग हो जाना है।


  प्रश्नकर्ता : दादा, वैसा ज्ञान तो हाज़िर रहता है फिर। मैं इसमें कहाँ पड़ गया, यह रिलेटिव है।


  दादाश्री : फिर भी हो जाता है। हो गया न इसलिए रिलेटिव कहने के बजाय ‘मेरा स्वरूप नहीं है’ कहते ही सब अलग। हमने क्या कहा है कि यह तेरा स्वरूप है और यह नहीं है। इसलिए अब आप यह ‘मेरा नहीं है’ कहोगे तो अलग। फिर तो उसमें एकाकार होओगे ही नहीं।


  प्रश्नकर्ता : जितनी चीज़ों में तन्मयता उतना कच्चापन ही है न?


  दादाश्री : हाँ, वही तो। यानी अब तन्मयता होने का और कोई कारण नहीं है सिर्फ जागृति मंद पड़ जाती है। जागृति मंद क्यों है? तो पहले के अभ्यास के कारण। इसलिए अगर हम इसमें थोड़ी ज़्यादा जागृति रखेंगे तो तुरंत शांत पड़ जाएगा, अलग हो जाएगा। मेरी तबियत तो चाहे कितनी भी खराब हो, तब अगर मुझसे कहते हैं कि आज तो दादा, आपकी तबियत वीक (कमज़ोर) है। तो हम कहते हैं ‘मुझे कुछ नहीं हुआ है, क्या होना है?’


  प्रश्नकर्ता : हाँ।


  दादाश्री : कितने ही शहरों में घूमता हूँ लेकिन कुछ नहीं होता। क्या होना है? हम कहें कि, ‘मुझे हुआ’ तो चिपकेगा।


  लालच से चूक जाते हैं शुद्ध उपयोग


  प्रश्नकर्ता : दादा, तो फिर आपने जिन्हें ज्ञान दिया है, उन महात्माओं की भी वही दशा है?


  दादाश्री : वही दशा है। लेकिन महात्माओं के पास बचा हुआ सामान बहुत है न, उसका निकाल तो करना पड़ेगा न? तभी होगा न। मेरे पास बचा हुआ सामान नहीं है इसलिए चल रहा है। बचा हुआ सामान तो ऊपर रखना ही पड़ेगा न!


  प्रश्नकर्ता : वह रिलेटिव में ठीक है।


  दादाश्री : हाँ, लेकिन रिलेटिव के बचे हुए सामान का निकाल करने में उपयोग चूक जाते हैं। तब तक सबकुछ चूक जाते हैं। अब उपयोग यानी क्या कि आप व्यापार के काम में हों, उपयोगपूर्वक व्यापार के विचार में ही हो और उस समय ऐसा कोई व्यक्ति आ मिले, जो आपको ललचा दे, आपके मन को ललचा दे ऐसा, तो वहाँ आपका उपयोग बदल जाता है। वह उपयोग इच्छानुसार नहीं रहता। उसी तरह यह आत्मा का शुद्ध उपयोग निरंतर नहीं रहता। ऐसा कुछ कर्म का उदय आ जाए तो फिर हट जाता है।


  प्रश्नकर्ता : ज्ञानी के अलावा और किसी में निरंतर नहीं रह सकता।


  दादाश्री : नहीं, आप भी ज्ञानी ही हो। लेकिन जब तक यह माल भरा हुआ है तब तक आपकी लिमिट है, अन्लिमिटेड नहीं है। अत: आप ज्ञानी ही हो, आपको मानना है ज्ञानी, लेकिन कहना नहीं है कि ‘ज्ञानी हूँ मैं।’ वर्ना पूछने आएँगे और रोज़ दस लोग आकर आपके पास बैठेंगे। इसका मतलब क्या, उसका मतलब क्या, तो फिर परेशानी हो जाएगी! और मैं कहूँ कि ज्ञानी हूँ, तो मुझे कोई परेशानी नहीं होगी।


  प्रश्नकर्ता : उसमें उपयोग कैसे चूक जाते हैं?


  दादाश्री : ऐसा धीरे-धीरे निरंतर होता रहेगा।

  यह रोड पर वाहन आते-जाते हैं, वे हमारा उपयोग चूकवा देते हैं और जब उसका माल खत्म हो जाएगा, तो फिर जो कुछ सामने है, वह दिखता रहेगा।


  अब काम निकाल लेना है सारा। इसमें ज़्यादा कुछ है भी नहीं। यह डिपार्टमेन्ट उसका है और यह डिपार्टमेन्ट अपना है। उनके डिविज़न करने के बाद अगर फिर से उलझन में पड़ जाओ तो, पूछ लेने की ज़रूरत है कि ‘भाई, यह क्या है? यह हमें ऐसा क्यों रहता है?’ तो फिर हम बता देंगे कि भाई, ‘यह तो रिलेटिव है, यह तेरा नहीं है।’ ऐसा समझाएँगे तो फिर समाधान हो जाएगा। वापस दूसरे दिन कुछ नया खड़ा होगा। फिर हम कहेंगे कि ‘भाई, यह रिलेटिव इस तरह से है और इस तरह से यह रियल है।’ ऐसा उसकी बुद्धि को समझाना पड़ेगा न? उसकी (समझ में) आना चाहिए न?


  जहाँ अनइज़ी लगा वहाँ नुकसान


  प्रश्नकर्ता : रियल और रिलेटिव जानने के बाद व्यवहार में कैसे रहना चाहिए?


  दादाश्री : जिस तरह रह सको उस तरह से रहना है लेकिन इज़ीली। अनझज़ी नहीं होना है व्यवहार में। व्यवहार अनइज़ी हो जाए तो वह अपनी गलती है। व्यवहार इज़ीली होना चाहिए और यह जगत् के लोग तो इज़ी चेयर पर बैठकर अनइज़ी होते हैं। इज़ी चेयर पर बैठने के बावजूद भी अनइज़ी दिखाई देते हैं। ऐसा होता है?


  प्रश्नकर्ता : ऐसा ही होता है।


  दादाश्री : चेयर इज़ी लाया भाई। चेयर के संग का भी उस पर असर नहीं हुआ। यानी जितना अनइज़ीपना होगा उतना ही नुकसान है। अनइज़ी हमेशा नुकसान ही करवाता है।


  राग-द्वेष रहित वह व्यवहार


  प्रश्नकर्ता : रियल दिखे तो फिर उसका व्यवहार रहा ही कहाँ?


  दादाश्री : व्यवहार तो रहा ही न! व्यवहार तो है ही। जब तक देह है तब तक क्या संडास नहीं जाएगा? संडास जाना वह व्यवहार, युरिनल में जाना वह व्यवहार है, खाँसना व्यवहार है, फिर क्या खाना नहीं खाना पड़ेगा? सोना नहीं पड़ेगा? सब व्यवहार बचा है। अभी अज्ञान दशा का जितना भी व्यवहार है उतना सारा व्यवहार बचा है। व्यापार करना पड़ेगा, दुकान पर बैठना पड़ेगा। लेकिन पहले अगर कोई गाली दे न तो वह सामने पाँच गालियाँ देकर आता था और अब सुनकर आ जाता है।


  प्रश्नकर्ता : मुझे एक भाई से एक लाख रुपए लेने हों और मैं उस भाई को रियल स्वरूप से देखूँ, तो फिर क्या मुझे उससे एक लाख रुपए माँगने चाहिए?


  दादाश्री : हाँ, आपको माँगने हैं, लेकिन माँगने का तरीका है। आपको नहीं माँगने हैं लेकिन आपको चंदूभाई से कहना है कि अपने पैसे व्यापार में लगाने हैं न! इसलिए भाई से कहो और चंदूभाई कहेंगे कि ‘भाई, हमें बहुत तकलीफ है, कुछ दे देंगे तो आपकी मेहरबानी।’ फिर जितने दें उतने ले लेने हैं और कषाय नहीं करने हैं। कषाय रहित माँग करो। जबकि लोग कषाय सहित माँगते हैं।


  और व्यवहार तो सारा चंदूभाई चला लेंगे। चंदूभाई, कोई उसे आत्मा की तरह नहीं देखता है, आप आत्मा के तौर पर देखते हो। चंदूभाई तो नगीनभाई के तौैर पर देखते हैं, इसलिए उनके साथ

  व्यवहार निपटा देना है। लाख रुपए हैं, उनमें से पचास हज़ार दे सके, तो पचास हज़ार और वह कहे, मेरे पास अभी पच्चीस हज़ार हैं, तो पच्चीस हज़ार का चेक लिख दूँ। (तो कहना है अच्छा, बाकी के) दो-तीन महीनों बाद दे देना। हमें आजकल व्यापार में बहुत तकलीफ है। व्यवहारिक तौर से ऐसी सब बातें कर सकते हैं। सिर्फ राग-द्वेष नहीं होने चाहिए। व्यवहार तो अज्ञानी जैसा ही होता है। लेकिन वह राग-द्वेषवाला व्यवहार और यह राग-द्वेष रहित व्यवहार, बस। नाटक-सिनेमा देखने भी जा सकते हैं वाइफ के साथ। वाइफ में शुद्धात्मा नहीं दिखते? शुद्धात्मा दिखते हैं लेकिन सिनेमा देखने भी जा सकते हैं, वाइफ की बहुत इच्छा हो तो। और उससे कोई आत्मा चला नहीं जाता। पहले राग-द्वेष होते थे और अब बिना राग-द्वेष का है।


  निश्चय से गाढ़ कर्मों का करना है निकाल


  प्रश्नकर्ता : आप से प्रश्न पूछा था कि अनुभव होता है लेकिन आनंद नहीं आता, तब आपने कहा था कि चीकणे (गाढ ऋणानुबंधवाले) कर्म हैं इसलिए। तो वे चीकणे कर्म जल्दी कैसे खत्म हों सकेंगे?


  दादाश्री : शुद्धात्मा में रहेंगे तो जल्दी खत्म हो जाएँगे। अगर चीकणे कर्मों के साथ हम चिपक न जाएँ और हम उन्हें ‘देखते’ रहें तो जल्दी खत्म हो जाएँगे।


  प्रश्नकर्ता : वह प्रोसेस (प्रक्रिया) तो चल ही रहा है।


  दादाश्री : बस, तो खत्म हो जाएँगे, देर नहीं लगेगी। घर की फाइलों के साथ चीकणे कर्म लाए हैं, बाहर की फाइल के साथ हल्के होते हैं। घर की फाइल के साथ चीकणे होते हैं ऐसा अनुभव है न?


  अभी अगर गाड़ी में किसी के साथ परिचय हो गया और किसी ने चाय पिला दी, तो वे सब हल्की फाईलें हैं। लेकिन इन चीकणी फाइलों का निकाल करना बहुत मुश्किल होता है। आप समभाव से निकाल करो तो भी बार-बार गाढ़ापन फिर से आ जाता है। ‘समभाव से निकाल ही करना है’ आपको उतना ही कहना है, अपने आप हो जाएगा। क्योंकि लंबे समय से ये फाइलें चिपकी हुई हैं! और काफी हिसाब सेट हो गया है।


  कोई चीकणी फाइल आनेवाली हो और उसका समभाव से निकाल करना हो तो, अब उसके लिए आने से पहले ही हमें उसका शुद्धात्मा देख लेना चाहिए। रिलेटिव और रियल देख लेना है। फिर हमने उसका समभाव से निकाल करना तय किया हो, तो समभाव से निकाल हो जाएगा। सामनेवाली फाइल टेढ़ी हो तो निकाल नहीं हो पाता, लेकिन आपको वह नहीं देखना है। आपका तो निश्चय है कि समभाव से निकाल करना है, फिर जो हुआ उसे देखना है।


  प्रश्नकर्ता : इतनी ही परेशानी है कि सामनेवाला जब गाली देता है तब समभाव नहीं रहता।


  दादाश्री : वह परेशानी अब नहीं होगी। अब वापस मत बोलना। पहले चंदूभाई था न, तब परेशानी थी न? तो अब तू शुद्धात्मा बन गया, पूरा बदलाव आ गया तुझ में, इसलिए अब परेशानी नहीं होगी। वह भी व्यवहार से, बाइ रिलेटिव व्यू पोइन्ट से वह नगीनभाई हैं और रियल व्यू-पोइन्ट से शुद्धात्मा है। अगर वह शुद्धात्मा है तो वह जो गाली दे रहा है, वह तो रिलेटिव कर रहा है और वह भी आपको गाली नहीं दे रहा, इस रिलेटिव से कह रहा है। यानी पुद्गल (जो पूरण और गलन होता है) की

  कुश्ती कर्म के अधीन हो रही है, उसे देखते रहो। दो पुद्गल कुश्ती करें, उसे आप देखते रहो। कौन जीता और कौन हारा और किसने थप्पड़ मारा, वह देखते रहो। नहीं देख सकते? बाहर कुश्ती देखने नहीं गए थे क्या? तो अब इसे देखना। यानी यहU पुद्गल की कुश्ती, उसका पुद्गल और तेरा पुद्गल लड़ता है तो वह कर्म के उदय के अधीन है। उसमें किसी का गुनाह है क्या? वह शुद्ध ही दिखना चाहिए। ऐसा कुछ दिखाई देता है या नहीं दिखाई देता आपको?


  प्रश्नकर्ता : अभी भी वही परेशानी आती है। वहाँ समभाव नहीं रहता।


  दादाश्री : क्यों नहीं रहता? किसे नहीं रहता? वह तो चंदूभाई को नहीं रहता, उससे आपको क्या लेनादेना? बिना बात के चंदूभाई की इतनी तरफदारी करते रहते हो?


  प्रश्नकर्ता : वह अलग ही नहीं रहता न!


  दादाश्री : अलग हो चुका है। वह तुझे वर्तन में सेट करना पड़ेगा। ऐेसे खिसक जाए तो धक्का मारकर हमें फिर से खिसकाकर ठीक करना पड़ेगा। अलग पड़ गया है तो क्या दो दिन तक हैन्डल नहीं मारना पड़ेगा?


  रियली निर्दोष, रिलेटिवली भी निर्दोष


  प्रश्नकर्ता : यानी संपूर्ण अभिप्राय रहित कैसे बन सकते हैं?


  दादाश्री : आपको यह अभिप्राय रहित ज्ञान ही दिया है। बाइ रियल व्यू पोइन्ट वे ‘शुद्धात्मा’ हैं और बाइ रिलेटिव व्यू पोइन्ट वे ‘नगीनभाई’ हैं और रिलेटिव मात्र कर्म के अधीन होने से ‘नगीनभाई’ भी निर्दोष हैं। अगर खुद स्वाधीन होते तो ‘वे’ दोषित माने जाते, लेकिन ‘वे’ बेचारे लट्टू जैसे हैं। इसलिए ‘वे’ निर्दोष हैं। वैसे शुद्धात्मा हैं और बाह्य रूप से निर्दोष हैं। बोलो अब, वहाँ तो अभिप्राय रहित रह ही सकते हैं न।


  हमारी बुद्धि बचपन में ऐसी थी। सामनेवाले के लिए ‘स्पीडी’ अभिप्राय बना देती थी। किसी के भी लिए स्पीडी अभिप्राय बना देती थी। इसलिए मैं समझ सकता हूँ कि आपका यह सब कैसा चल रहा होगा?


  वास्तव में तो किसी के लिए भी अभिप्राय रखने जैसा जगत् है ही नहीं। किसी के लिए अभिप्राय रखना, वही अपना बंधन है और किसी के लिए अभिप्राय नहीं रहे, वही अपना मोक्ष है। किसी का और हमारा क्या लेना-देना? वह अपने कर्म भोग रहा है, हम अपने कर्म भोग रहे हैं। सब अपने-अपने कर्म भोग रहे हैं। उसमें किसी का लेना-देना ही नहीं है, किसी के लिए अभिप्राय बनाने की ज़रूरत ही नहीं है।


  दोषित दिखे वहाँ ज़रूरत है प्रतिक्रमण की


  किसी की भूल दिखाई देने से संसार खड़ा हो जाता है और खुद की भूल दिखाई देने से मोक्ष होता है।


  प्रश्नकर्ता : ‘रिलेटिव’ तो दोषित ही दिखाई देगा न?


  दादाश्री : दोषित कब माना जाएगा? अगर उसका शुद्धात्मा ऐसा कर रहो हो, तब। लेकिन शुद्धात्मा तो अकर्ता है। वह कुछ भी कर सके ऐसा नहीं है। यह तो ‘डिस्चार्ज’ हो रहा है, उसमें तू उसे दोषित मानता है। दोष दिखाई दे तो उसका प्रतिक्रमण करना चाहिए। जब तक जगत् में कोई भी जीव दोषित दिखाई देता है, तब तक समझ लेना कि अंदर शुद्धिकरण नहीं हुआ है। तब तक इन्द्रिय ज्ञान है।

  आखिर में वह साफ करना पड़ेगा। यह कपड़ा साफ रखना है। क्रमण में हर्ज नहीं है। क्रमण यानी यों ही मैला होता रहे तो उसमें हर्ज नहीं है। साधारणतया मैला होता रहे उसका हर्ज नहीं है, लेकिन एकदम से दाग़ लग जाए, तो उसे धो लेना चाहिए। हमारे निमित्त से उसे दु:ख हुआ, उसका दाग़ अपने रिलेटिव पर रहा न। उस रिलेटिव को दाग़वाला नहीं रखना है।


  प्रश्नकर्ता : तो ‘रिलेटिव’ साफ रखना ज़रूरी है?


  दादाश्री : ऐसा नहीं है। ‘रिलेटिव’ पुराना होगा, कपड़ा पुराना हो जाए, तो उसमें हर्ज नहीं है। लेकिन क्रमण से एकदम दाग़ लग जाए, तो हमारे विरुद्ध कहलाएगा। इसलिए उस दाग़ को धो लेना चाहिए। यदि इस तरह अतिक्रमण हो जाए, तो प्रतिक्रमण करना चाहिए। प्रतिक्रमण करने से क्या होता है कि आत्मा उसके ‘रिलेटिव’ पर खुद का दबाव डालता है। क्योंकि अतिक्रमण यानी क्या हुआ कि रियल पर दबाव डालता है। जो कर्म अतिक्रमण है और अगर अब उसमें इन्टरेस्ट आ जाए, तो फिर से चिपक जाएगा। इसलिए जब तक हम गलत को गलत नहीं मानेंगे, तब तक गुनाह है। यानी यह प्रतिक्रमण (फाइल नंबर -v से) करवाने की ज़रूरत है। पहले की भूलें धोने के लिए ‘रिलेटिव’ में पश्चाताप और ‘रियल’ में आनंद, ये दोनों होने चाहिए।


  पूरा जगत् भगवान स्वरूप ही है। अब, ये जो सब दुश्मन और मित्र दिखाई देते हैं, वह सब भ्रांति है। वह भ्रांतिज्ञान दूर हो जाए तो सभी तरफ शुद्धात्मा ही है। जब सभी तरफ भगवान दिखाई देने लगेंगे न, तब निर्दोष दृष्टि हो जाएगी। फिर पूरे जगत् को (निर्दोष देख सकेंगे)।


  प्रश्नकर्ता : वह होगी क्या? सभी में भगवान दिखाई देंगे?


  दादाश्री : भगवान तो आपको दिखा दिए हैं न। अब आगे शक्ति बढ़ते-बढ़ते.... फुल्ली (पूर्ण) दिखाई देते जाएँगे।


  रियल-रिलेटिव अलग होना चाहिए लक्ष में


  अब प्रश्न क्या है? क्या कहना चाहता है तू?


  प्रश्नकर्ता : दादा, मैंने प्रश्न नहीं पूछा था, इस बहन ने पूछा था।


  दादाश्री : वह चाहे जिसने पूछा हो, लेकिन तेरा प्रश्न है ऐसी ही आवाज़ आई।


  प्रश्नकर्ता : मेरा प्रश्न नहीं था, दादा।


  दादाश्री : उससे आपको क्या लेना-देना है? आप शुद्धात्मा, आपको क्या लेना-देना? आप शुद्धात्मा बन गए, फिर भी चंदूभाई का पक्ष ले रहे हो?


  प्रश्नकर्ता : नहीं लेना चाहिए, दादा।


  दादाश्री : अभी लिया न, सभी ने यह देखा। चाहे किसी का भी प्रश्न हो, लेकिन प्रश्न तो आपने ही पूछा न? मुझे तो ऐसा ही लगा कि आपने पूछा है। लेकिन आप यानी किसने पूछा? वह चंदूभाई ने पूछा न? आप शुद्धात्मा हो, आपको क्या लेना-देना है? इसलिए आपको कहना है कि ‘चंदूभाई ने प्रश्न पूछा, लेकिन यह चंदूभाई का खुद का नहीं है।’ फिर हम पूछें कि ‘तो फिर किसका है?’ तब कहना, ‘इन बहनजी का।’ और उनका भी खुद का नहीं है। वे भी शुद्धात्मा, ऐसा सभी जागृति में रहना चाहिए। उसे ज्ञान कहते हैं कि रिलेटिव और रियल, सभी लक्ष में नहीं रहना चाहिए क्या?


  प्रश्नकर्ता : रहना चाहिए, दादा।

  दादाश्री : हाँ में हाँ मिला रहे हो, लेकिन रहता नहीं है और फिर शोर मचाते हो। लक्ष में रहना चाहिए न? आपका तय होना चाहिए कि यह मुझे लक्ष में रखना है। फिर दादा की कृपा उतरेगी। आपका ही एक भी बार तय नहीं होता न। ऐसा निश्चय नहीं है न?


  प्रश्नकर्ता : आप तो सारे आवरण खोल देते हैं। वर्ना यह जितना जाना हो या जितना सुना हो, जितना पढ़ा हो, उसके अलावा आगे नया पता नहीं चलता। आप बताएँ तो तुरंत पता चल जाता है कि ‘यह बात तो थी ही लेकिन यह दिख नहीं रही थी।’


  दादाश्री : वर्ना वह दिखेगा नहीं न।


  प्रश्नकर्ता : आप ने जो कहा कि वह तो चंदूभाई का प्रश्न है, तू तो शुद्धात्मा! तुझे क्या लेना-देना? यानी ऐसे दोनों तरफ जुदापन समझकर...


  दादाश्री : वह अलग (जुदापन) उसी को ज्ञान कहते हैं। हमने जो दिया है वह वैसा ज्ञान दिया है, लेकिन आपकी पहले की जो आदते हैं न, वे छोड़ती नहीं हैं न। पहले से आदत पड़ गई है न! इसलिए आदत के अनुसार हो जाता है। उसमें भी हर्ज नहीं है, प्रकृति है इसलिए ऐसा हो ही जाएगा। लेकिन जागृति में रहना चाहिए कि ऐसा नहीं होना चाहिए।


  स्वरूप के अलावा सबकुछ पराया


  यह अपना और यह पराया। (इसे) अपना मानते थे वह भूल थी। वह भूल खत्म हो गई तो वहाँ उसमें सबकुछ अपना नहीं होता। जितना उसका हिसाब है उतना ही, जितना उसका बाकी हो न, उतना देकर छोड़ देना है। अन्य ज़्यादा कोई झंझट नहीं करनी है।


  प्रश्नकर्ता : यानी यह रिलेटिव व्यापार और यह रियल का व्यापार उन दोनों के बीच साम्यता जैसा है न?


  दादाश्री : समान ही है न! यह तो अपनी भूल थी, उस वजह से मार खा रहे थे, उतना ही। भूल खत्म हो गई इसलिए मार खाना बंद हो गया।


  व्यवहार अपना स्वरूप नहीं है


  जब से हमने तय कर लिया कि, वह व्यापार अपना नहीं है तभी से, अपना काम अपने व्यापार में ही सतर्कतावाला रहता है। वह जो अपना व्यापार नहीं है, वहाँ हम इतने सतर्क नहीं रहते। फिर वहाँ पर रकम दे आएँ, ऐसा नहीं होगा। पहले जो दे दी है, वह देख लेनी है लेकिन अब नई नहीं देनी है। जबसे हमने कहा कि अपना व्यापार नहीं है तभी से मन बदल जाता है न?


  अभी अगर एक व्यक्ति का मकान जल जाए तो उसे कितना दु:ख होगा? लेकिन आज बेचकर रुपए ले लिए और दस्तावेज कर लेने के बाद कल जल जाए तो?


  प्रश्नकर्ता : तो कुछ नहीं होगा, दादा।


  दादाश्री : ऐसा? वही मकान। हमने तय कर लिया हो कि अब हमने बेच दिया हैं और पैसे हाथ में आ गए, फिर भले ही उसने दूसरे को पैसे दिए हों और उसने (हमें) नहीं दिए हों। लेकिन अपना बिक गया, कहेगा। इसलिए फिर उसमें चित्त नहीं रहता। फिर रोएगा नहीं, बल्कि अपने आप खुश होगा कि ‘ओहोहो! मैं तो बहुत अक्लमंद हूँ।’ देखो न! बिक जाने के बाद नहीं रोता न! बिक जाने के बाद अगर पैसे हाथ में नहीं आएँ हो तो, मन में ऐसा लगता है कि कोई परेशानी आएगी तो? बिक गया, दस्तावेज सारे हो

  गए, लेकिन पैसे नहीं आ जाएँ तब फिर शंका होने लगती है ‘अगर सामनेवाला टेढ़ा चलेगा, नहीं देगा तो?’ पैसे हाथ में आ जाने के बाद फरियाद नहीं करता। तो आपको तो मैंने मूलधन भी हाथ में दे दिया, सबकुछ हाथ में दे दिया है। आपने कहा था कि अब कुछ रहा नहीं है, उसके बाद तो मैंने आपको अलग कर दिया।


  रहो अपनी बाउन्ड्री के अंदर


  प्रश्नकर्ता : यह जो मकान का उदाहरण दिया, उसमें पैसे लेकर बेच दिया, इसलिए उसे खुद को भरोसा आ जाता है कि यह मेरा नहीं है। इसलिए उसे दु:ख भी नहीं होता। ममता छूट गई उसकी। उसी प्रकार अपनी यह रियल वस्तु में क्या होता है?


  दादाश्री : वह तो जानेगा तब छूटेगा कि वास्तव में अपना मालिकीपना कहाँ हैं? खुद की बाउन्ड्री का नाप देखकर आए, तो फिर अन्य किसी की बाउन्ड्री में दखल नहीं करता। जब तक उसे समझ में नहीं आता तब तक मालिकीपना रखता है। उसकी समझ में आ जाए तो तुरंत दे देता है। तेरा मालिकीपना अब किसमें है कह दे न?


  प्रश्नकर्ता : मालिकीपना तो दादा ने कहा न, खुद की बाउन्ड्री की मालिकी पता चली, इसलिए फिर अन्य कहीं भी मालिकी रखेगा ही नहीं न।


  दादाश्री : खुद की मालिकीवाली जगह देख लें और वहाँ पर हम सीमा रेखा देख लें, फिर हमें औरों के साथ क्या लेना-देना? जिसे खुद का और पराए का तय हो गया है, उसे किसी भी जगह पर, अन्य कहीं भी ममता रहेगी ही नहीं न! यह पुद्गल का है और यह आत्मा का है, ऐसा तय हो गया, उसे और कहीं कुछ कैसे रहेगा फिर?


  रिलेटिव सारा ज्ञेय, खुद उसका ज्ञाता


  प्रश्नकर्ता : स्वरूप का ज्ञान प्राप्त करने के बाद भी मन में विकार रहते हैं। उसका क्या कारण है?


  दादाश्री : मन के विकार तो ज्ञेय हैं। यानी कि वे देखने की चीज़ है। पहले हम मानव स्वभाव में थे। उसमें यह अच्छा और यह बुरा, ये अच्छे विचार और ये बुरे विचार, ऐसा था। अब आत्मस्वभाव में आ गए हैं। इसलिए सभी विचार एक समान ही हैं! विचार मात्र ज्ञेय हैं और ‘हम’ ज्ञाता हैं। ज्ञेय-ज्ञाता का संबंध है। फिर कहाँ रही दख़ल, वह बताओ?


  प्रश्नकर्ता : इस प्रकार आत्मदृष्टि से देखने के लिए कुछ पुरुषार्थ करना पड़ता है या अपने आप ही दिखाई देता है?


  दादाश्री : अपने आप ही दिखाई देता है! हमने जो ज्ञान दिया है, उससे रिलेटिव और रियल को देखो। सभी रिलेटिव विनाशी चीज़ें हैं और रियल अविनाशी है। ये सब ज्ञेय जो दिखाई देते हैं, वे सब ज्ञेय विनाशी हैं। स्थूल संयोग, सूक्ष्म संयोग, वे विनाशी संयोग हैं। यह सब यहाँ सत्संग में आकर पूछ लेना चाहिए और समझ लेना चाहिए, तो हर एक बात की जागृति रहेगी और जागृति रहेगी, तो फिर कुछ भी करना नहीं पड़ेगा। स्वरूप का ज्ञान प्राप्त होने के बाद कुछ भी नहीं करना पड़ता। ज्ञान में ही रहता है। आत्मा ज्ञायक स्वभाव में ही रहता है। ज्ञायक अर्थात् जानते ही रहने के स्वभाव में रहना। आत्मा में और कोई स्वभाव उत्पन्न ही नहीं होता।

  आज्ञापालन से अनुभव होता है स्व-सुख का


  प्रश्नकर्ता : ज्ञान लेने के बाद आज्ञा में न रह पाएँ तो क्या परिणाम आएगा?


  दादाश्री : यहाँ बारिश आने के बाद अगर उसने कुछ भी नहीं बोया तो क्या हो जाएगा? कोई ज़मीन ले जा सकता है क्या? ज़मीन तो अपनी वैसी ही रही न। और अगर आज्ञा में रहेगा, तो मोक्ष का सुख भोगेगा।


  प्रश्नकर्ता : आज्ञा का पालन नहीं करेगा तो उसके अन्य दोष लगेंगे?


  दादाश्री : कुछ नहीं होगा। यह ज़मीन है, तो बारिश आने के बाद अगर हमने बीज नहीं डाले, तो ज़मीन कहीं चली नहीं जाएगी। बीज व्यर्थ जाएँगे हमारे।


  यह तो ऐसा है न कि, जितनी हम आज्ञाओं की आराधना करेंगे, उतना ही फल वे देंगी। आत्मा तो प्राप्त हो गया, अब आज्ञा उसका प्रोटेक्शन (रक्षण) है, आत्मा का संपूर्ण प्रोटेक्शन है। जितना प्रोटेक्शन रखोगे, उतना अपना, वर्ना थोड़ा लीकेज हो जाएगा। उससे आत्मा का कुछ नहीं बिगड़ जाएगा, लेकिन लीकेज हो जाने के कारण हमें जो सुख महसूस हो रहा था वह नहीं मिलेगा। और संसारिक जंजाल उलझाएँगी। सफोकेशन (घबराहट) होता रहेगा और अगर आज्ञा का पालन करेगा तो सफोकेशन नहीं होगा और खुद को स्वतंत्रता महसूस होगी।


  रिलेटिव को देखनेवाला रियल, स्व-पद में


  प्रश्नकर्ता : अपनी ये पाँच आज्ञाएँ हैं, रियल, रिलेटिव और व्यवस्थित, ये सभी ऐसे हैं कि देखत भूली टाल दें।


  दादाश्री : उसमें सब आ जाता है, सब टाल दे। एक-एक वाक्य ऐसा है कि सबकुछ टाल दे। वह तो यह रिलेटिव देखनेवाला, रियल देखे बगैर नहीं रहता। तभी से देखत भूली टल जाती है न!


  प्रश्नकर्ता : यानी तत्त्वदृष्टि से सारी ही (रिलेटिव दृष्टि) को खत्म कर देती है।


  दादाश्री : इस रिलेटिव को देखे तो अंदर उसका हिसाब आ ही गया। रिलेटिव देखता है अर्थात् रियल को जानता है। तेरा हिसाब है, वह जान गया है न?


  प्रश्नकर्ता : यह रिलेटिव है कहा, तो फिर खुद अलग हो ही गया न, देखनेवाला अलग हो गया न?


  दादाश्री : हाँ, देखनेवाला अलग हो गया। रिलेटिव कहनेवाला अलग हो गया न।


  प्रश्नकर्ता : हमने ज्ञान लिया है, तो हमें मृत्यु के समय क्या करना चाहिए?


  दादाश्री : ज्ञाता-दृष्टा रहना चाहिए। अपने अंदर क्या चल रहा है उसे देखते ही रहना चाहिए। वैसा नहीं रह पाएँ, तो दादा की पाँच आज्ञा में रहना चाहिए, रिलेटिव-रियल को देखते रहना चाहिए।


  निरंतर आज्ञा में रहने का उपाय


  प्रश्नकर्ता : दादा, आप कहते हैं कि आज्ञा बहुत सीधी हैं, सरल हैं, वह बात ठीक है, लेकिन पहली और दूसरी आज्ञा में निरंतर रहना वह क्या आसान है?


  दादाश्री : रहने में परेशानी नहीं है लेकिन ऐसा है न, उपवास करके देखना, रह पाते हो या नहीं रह पाते?

  प्रश्नकर्ता : वह समझ में नहीं आया, दादा।


  दादाश्री : पूरे दिन का उपवास करके देखना, रह पाते हो या नहीं? क्योंकि यह तो खुराक आई कि डोज़िग होने लगती है।


  हम आपसे इतना ही कहते हैं कि यह विज्ञान किसी जन्म में नहीं मिला है। इस जन्म में मिला है तो संभाल लेना। अक्रम है यह, और घंटेभर में आत्मज्ञान प्राप्त हो ऐसा है। कभी भी अशांति नहीं होगी, वैसा। निरंतर समाधि में रहना चाहो तो रहा जा सकता है। खाते-पीते, बैठते-उठते, पत्नी के साथ रहते हुए, (लेकिन आज्ञा में) रह सकें ऐसा है। यदि नहीं रह पाओ तो मुझ से पूछ लेना कि किसी जगह पर नहीं रह पाते हैं, तो मैं बता दूँगा कि यह पोइन्ट दबा देना। ‘मैं शुद्धात्मा हूँ’ ऐसा बोलने की ज़रूरत नहीं है, रिलेटिव और रियल देखते रहना।


  सहजभाव से शब्द, क्रियाकारी


  प्रश्नकर्ता : आपके ये जो सारे शब्द हैं, ‘फाइल, पज़ल, रियल, रिलेटिव, रोंग बिलीफ’ वे सारे शब्द ही पूरे दिन क्रियाकारी होते रहते हैं। उस शब्द का उपयोग करते ही शांति हो जाती है।


  दादाश्री : हाँ, क्योंकि सहज स्वभाव से निकले हुए शब्द हैं न। यह एक-एक शब्द इफेक्टिव है और ‘निकाल’ तो बहुत बड़ा शब्द है। सिर्फ निकाल ही नहीं, रियल और रिलेटिव तो मनुष्य के लिए बहुत ज़्यादा इफेक्टिव हो जाता है। ये सारे शब्द इफेक्टिव हैं। इस एक-एक शब्द पर, आज नहीं, बाद में भी और पृथक्करण होगा।


  ~ जय सच्चिदानंद

